
УСАИД го подобрува квалитетот на тестирањето на учениците во 

Македонија   
 

УСАИД, во соработка со Државниот испитен центар (ДИЦ) и 
Македонскиот центар за граѓанско образование (МЦГО),  одржа настан 
со цел да промовира начин на подобро оценување во училиштата во 
Македонија. На овој настан беa промовирани две активности 
поддржани од страна на УСАИД: електронска банка на тест задачи, он-
лајн архива од висококвалитетни тест задачи, кои ќе се користат од 
страна на наставниците, и кратки анимирани филмови за квалитетно и 
фер оценување. 
 
Целта на електронската банка на тест задачи е да го подобри квалитетот 
на тестовите за учениците преку он-лајн поддршка на наставниците. Тест 
задачите се креирани од и за наставници. Преку оваа активност ќе се 
идентификуваат и добри автори на тест задачи, а ќе биде создадена 
колекција од квалитетни задачи за потребите на ДИЦ. Кратките 
анимирани филмови, креирани од страна на познатиот македонски 
карикатурист Дарко Марковиќ (Дар-Мар), промовираат етичност во 
оценувањето и реални ситуации од секојдневниот живот на 
наставниците, како на пр. Ситуации во кои наставникот треба да се 
справи со притисокот да даве повисока оценка од заслужената. 
 
,,Преку Проектот на УСАИД за основно образование во соработка со 
ДИЦ, ја креиравме електронската банка на тест задачи, прва од ваков 
вид во Македонија. Но, подолгорочни придобивки и одржливост ќе се 
обезбедат само ако ова постане дел од поширокиот национален 
систем на оценување’’, рече Директорот на канцеларијата за 
образование при УСАИД, г-ѓа Лиан Мар. 
 

Унапредување на оценувањето во основните училишта во Македонија е 
компонента во рамки на Проектот на УСАИД за основно образование 
која се стреми да го зголеми квалитетот на наставата и учењето и да 
придонесе за оптимален индивидуален развој кај учениците. УСАИД ПЕП 
изготви национални стандарди за оценување на учениците во 
училиштата, обучува наставници за оценување и изготви ,,Етички кодекс 
за оценување’’. 



На настанот присуствуваа повеќе од 50 претставници од образовни 
институции, ДИЦ, Бирото за развој на образование и Министерството за 
образование и наука. 
 
БЕЛЕШКА ЗА УРЕДНИЦИТЕ: 
Американскиот народ, преку УСАИД, има вложено околу 500 милиони долари 
во Македонија од 1993 година. УСАИД имплементира проекти  преку кои се 

отвараат нови работни места, се намалува корупцијата и се зголемуваат 
работните вештини кај македонските ученици. Иницијативите како оваа, го 
подобруваат квалитетот на живот и ја поддржуваат македонската транзиција за 
да се оформи во една стабилна и просперитетна демократска држава. 
УСАИД обезбедува економска и хуманитарна помош во повеќе од 100 држави. 

За повеќе информации посетете ја страната http://macedonia.usaid.gov. 
 


